

NJOFTIM
Për shfaqje interesi për auditimin ligjor të pasqyrave financiare të shoqërisë Agrokredit sh.a. për vitet financiare 2024 dhe 2025.

Ministria e Financave, në cilësinë e përfaqësuesit të aksionerit të vetëm të shoqërisë Agrokredit sh.a., fton audituesit ligjorë ose shoqëritë e auditimit të interesuara të paraqesin dokumentet dhe ofertat për realizimin e auditimit ligjor të pasqyrave financiare të shoqërisë Agrokredit sh.a. për vitet financiare 2024 dhe 2025.
Ky proces zhvillohet në përputhje me Ligjin nr. 10091, datë 05.03.2009 “Për auditimin ligjor, organizimin e profesionit të audituesit ligjor dhe kontabilistit të miratuar”, i ndryshuar, si dhe me legjislacionin përkatës në fuqi në Republikën e Shqipërisë.
 
TERMA REFERENCE
1. Objekti i shërbimit
Objekti i shërbimit është realizimi i auditimit ligjor të pasqyrave financiare të shoqërisë Agrokredit sh.a. për vitet financiare 2024 dhe 2025, në përputhje me Standardet Ndërkombëtare të Auditimit dhe kuadrin ligjor në fuqi.
Auditimi duhet të përfshijë shqyrtimin e pasqyrave financiare dhe dhënien e opinionit të auditimit mbi përputhshmërinë e tyre me kuadrin ligjor fuqi.
2. Kriteret e kualifikimit
Audituesi ligjor ose shoqëria e auditimit duhet të plotësojë këto kritere:
· Licencimi si auditues ligjor. Audituesi ose shoqëria audituese duhet të jetë e licencuar dhe e regjistruar në regjistrin publik të audituesve ligjorë në Shqipëri.
· Staf me titull profesional. Audituesi ose shoqëria audituese, të paktën dy nga ortakët ose punonjësit e shoqërisë duhet të kenë titullin profesional “Auditues ligjor”.
· Përvojë profesionale minimale. Audituesi ose shoqëria audituese duhet të ketë mbi 3 vite eksperiencë në auditimin ligjor të pasqyrave financiare të bankave, institucioneve financiare ose autoriteteve rregullatore financiare. Përvoja duhet të jetë në auditime ku përdoren Standardet Ndërkombëtare të Raportimit Financiar.
· Ekip auditimi i kualifikuar dhe rishikues të pavarur. Audituesi ose shoqëria audituese duhet të ketë burime njerëzore të mjaftueshme dhe kompetente për të kryer auditimin ligjor. Ekipi i auditimit duhet të ketë minimumi dy ekspertë të fushës me përvojë në auditime ligjore, përveç partnerit kryesor të angazhimit. Gjithashtu duhet të ketë dhe 1 (një) auditues ligjor të pavarur ( i cili duhet të sigurojë rishikimin e kontrollit të cilësisë së angazhimit, sipas kërkesës ligjore (ligjit nr. 10091), për të verifikuar se draft-raporti i auditimit përmban opinion dhe konkluzione të arsyeshme dhe të dokumentuara).
· Mungesa e konfliktit të interest. Audituesi nuk duhet të ketë konflikt interesi me subjektin që auditohet sipas ligjit për auditimin ligjor.
· Respektimi i kufizimeve ligjore. Audituesi ose shoqëria audituese nuk duhet të jetë subjekt i kufizimeve të përcaktuara në ligjin për auditimin ligjor (p.sh. periudha ndalimi pas një angazhimi).
· Audituesi ose shoqëria audituese të mos ketë masa disiplinore në fuqi.


3. Dokumentacioni që duhet të paraqitet
Për qëllime të verifikimit dhe krahasimit objektiv të ofertave, audituesi ligjor ose shoqëria e auditimit duhet të paraqesë dokumentacionin e mëposhtëm:
· Licencën e noterizuar për ushtrimin e profesionit të audituesit ligjor e cila duhet të jetë active për vitin respektiv.
· Vërtetim nga IEKA për regjistrimin në Regjistrin Publik të Audituesve Ligjorë dhe Shoqërive të Auditimit.
· Vërtetim nga IEKA që audituesi ligjor ose shoqëria e auditimit nuk ka masa disiplinore në fuqi.
· Dokumentacion që vërteton përvojën profesionale 3-vjecare në auditimin e pasqyrave financiare të shoqërive tregtare ose institucioneve financiare, të ngjashme me natyrën e aktivitetit të shoqërisë Agrocredit sh.a (kontratë auditimi).
· Përbërjen e grupit të auditimit dhe CV-të e anëtarëve të ekipit së bashku me deklaratën e audituesit ligjor ose shoqërisë së auditimit për plotësimin e kritereve të kërkuara për stafin e grupit të auditimit dhe rishikuesit të pavarur.
· Deklaratë nga audituesi ose shoqëria audituese se nuk është subjekt i kufizimeve të përcaktuara në ligjin për auditimin ligjor (p.sh. periudha ndalimi pas një angazhimi).
· Programin dhe metodologjinë e auditimit që do të zbatohet.
· Afatet e realizimit të auditimit.
· Ofertën financiare për realizimin e shërbimit.
· Deklaratë nga audituesi ligjor dhe shoqëria e auditimit që garanton pavarësinë profesionale dhe mungesën e konfliktit të interesit në raport me shoqërinë Agrocredit sh.a., në përputhje me kërkesat e legjislacionit për auditimin ligjor.”
4. Afati i paraqitjes së ofertave
Ofertat duhet të paraqiten zyrtarisht pranë Ministrisë së Financave, nëpërmjet protokollit të institucionit, brenda 7 (shtatë) ditëve nga data e publikimit të këtij njoftimi.
5. Vlerësimi i ofertave
Ofertat e paraqitura do mblidhen nga sekretariati dhe do shqyrtohen e vlerësohen nga grupi i punës i ngritur pranë Ministrisë së Financave, bazuar në përmbushjen e kritereve profesionale, përvojën në auditim, kapacitetin e ekipit të auditimit, ofertën financiare. Në përfundim audituesit/shoqëritë e auditimit ligjor të kualifikuar do t’i propozohen Asamblesë së Përgjithshme të Aksionarëve të shoqërisë Agrocredit sh.a. për të përzgjedhur e emëruar audituesin ligjor.
 

